
《大智度論》的「三三昧、三解脫門」
§ 1. 三三昧與三解脫門

§ 1.1 空、無相、無願是慧，為何名為三昧

  1．問曰：是三種，以智慧觀空、觀無相、無作；是智慧，何以故名三昧？

     答曰：是三種智慧，若不住定中，則是狂慧，多墮邪疑，無所能作。若住定中，
           則能破諸煩惱，得諸法實相。

  2．復次，諸禪定中無此三法，不名為三昧，何以故？還退失隨墮生死。如佛說：能

     持淨戒名比丘，能觀空名行定人，一心常勤精進者，是名真實行道人！於諸樂中

     第一者，斷諸渴愛滅狂法，捨五眾身及道法，是為常樂得涅槃。以是故，三解脫

     門佛說名為三昧。《智論》卷20（大正25，206c）

§ 1.2 通有漏、無漏

  三解脫門一向無漏，三三昧或有漏或無漏；以是故，三昧、解脫有二名。《智論》卷20（大正25，207a）

§ 1.3 三三昧是涅槃城門

  三十七品是趣涅槃道，行是道已，得到涅槃城。涅槃城有三門：所謂空﹑無相﹑

無作。已說道，次應說到處門；四禪等是助開門法。《智論》卷20（大正25，206a）
§ 2. 三三昧與學空不證

§ 2.1 菩薩行三三昧，云何不取證涅槃

  三解脫門、三十七品是聲聞、是辟支佛涅槃道，云何菩薩行是法而不取涅槃證？

佛答：
1． 薩觀色等一切法空，是菩薩以深入禪定，心不亂，得利智慧力故，不見是空法，

     以不見故無所證。《智論》卷76（大正25，593c）

2． 聲聞、辟支佛斷吾我，捨愛著，直趣涅槃。是菩薩善學自相空
，色法中乃至微塵，
     不留遺餘微細之分；無色法中，乃至不留一念；直入畢竟空中，乃至不見是空法
     可以為證。《智論》卷76（大正25，593c）
  3．問曰：若菩薩修是三十七品，云何不取涅槃？
答曰：1本願牢故，2大悲心深入故，3了了知諸法實相故，4十方諸佛護念故。如經說：菩薩到七住地，外觀諸法空，內觀無我；如人夢中縛伐渡河，中流而覺。作是念：我空自疲苦，無河無伐，我何所渡？菩薩爾時亦如是，心則悔厭，我何所度？何所滅？且欲自滅倒心。是時，十方佛伸手摩頭：善哉！佛子！莫生悔心，念汝本願！汝雖知此，眾生未悟，汝當以此空法教化眾生！汝所得者，始是一門，諸佛無量身﹑無量音聲、無量法門、一切智慧等，汝皆未得。汝觀諸法空故，著是涅槃，諸法空中無有滅處，無有著處；若實有滅，汝先來已滅。汝未具足六波羅蜜，乃至十八法，汝當具足此法，坐於道場，如諸佛法。《智論》卷48（大正25，405c23~406a9） 
§ 2.2 學空不證的五大因素

問曰：若菩薩一切法中不著，何得不入涅槃？
答曰：是事處處已說，今此中略說：大悲心故，十方佛念故，本願未滿故，精進波羅蜜力
故，般若波羅蜜、方便二事和合故，所謂不著於不著故。如是等種種因緣故，說菩薩雖不著諸法，而不入涅槃。《智論》卷35（大正25，319b） 

§ 2.3 學空不證應注意事項

  菩薩不應空法作證；今入空中，云何不作證？佛答：

1． 以深入故能不證，具足者即是深入。譬如執菅草，捉緩則傷手，若捉色則無傷；菩薩亦如是，深入空故，知空亦空，涅槃亦空，故無所證。

2． 菩薩未入空時，作是思惟：我應遍觀諸法空，不應不具足知而取證。是故不專心攝念入禪，繫在空緣中。所以者何？若專心繫在空緣，則心柔軟，不能從空自出。《智論》卷76（大正25，594a）

3． 問曰：上言深入禪定，不令心亂，今云何言不專心？
答曰：今言不專心，是初入時，為不能自出故；上言深入者，入已深，知空亦空，不令心在餘事，故言不亂。《智論》卷76（大正25，594a）

§ 2.4 菩薩何時取證

  1．菩薩摩訶薩行般若波羅蜜，悉學一切善法，一切道；所謂乾慧地乃至佛地。是

     九地
應學而不取證，佛地亦學亦證。《智論》卷19（大正25，197b）
  2．成就阿耨多羅三藐三菩提時，乃證第一實際。《小品般若》（大正8，569a）
  3．是菩薩應作是念：我今未具三十二相，八十種形好，十力、四無所畏諸佛法，云

     何取涅槃證？我今是學時，薄諸煩惱，教化眾生，令入佛道，若我得佛事具足，

     是時當取證。《智論》76（大正25，594a）
§ 2.5 菩薩學空與聲聞學空之比較

  1．菩薩深入空故，諸根猛利，勝於二乘。《智論》卷76（大正25，594b）
  2．菩薩觀諸法實相畢竟空無所有，無所得，亦不著是事故，於眾生中而生大悲。《智

     論》卷80（大正25，622c）

  3．深入畢竟空中，則不見聲聞、辟支佛地，不見故則不於是中住。《智論》卷80

（大正25，622c。）

  4．諸菩薩空行勝於二乘。何以故？智慧分別利鈍，入有深淺故，皆名得諸法實

     相，但利根者得之了了。……二乘得空，有分有量，諸佛、菩薩無分無量。……

     又如毛孔之空，欲比十方空無有是理。《智論》卷79（大正25，618c）
  5．譬如小芥子孔所有虛空，一切聲聞有為智慧亦復如是。迦葉！譬如十方虛
    空無量無邊，菩薩有為智慧甚多，為力無量亦復如是。《寶積經》卷112＜普明菩薩會＞（大正11，634b）
§ 3. 三三昧與頂墮

§ 3.1 何為頂墮
1． 問曰：云何為頂墮？
答曰：如須菩提語舍利弗：若菩薩摩訶薩，無方便心行六波羅蜜，入空﹑無相﹑無作中，不能上菩薩位，亦不墮聲聞﹑辟支佛地；愛著諸功德法，於五眾無常﹑苦﹑空﹑無我，取相心著：言是道非道，是應行是不應行；如是等取相分別，是菩薩頂墮。《智論》卷27（大正25，262b）

2． 若諸菩薩無方便善巧修行六波羅蜜多，無方便善巧住空、無相、無願等持，退墮
   聲聞或獨覺地，不得菩薩正決定位，不入菩薩正性離生，如是名為菩薩頂墮。《大
     般若經》卷484（大正7，455c）
3． 不墮聲聞及獨覺地，於菩薩頂終不退墮，當學般若波羅蜜多，時舍利子問善現言，
   云何名為菩薩頂墮。善現答言：若諸菩薩無方便善巧而行六波羅蜜多，無方便善
   巧住三解脫門， 墮於聲聞或獨覺地，不入菩薩正性離生，如是名為菩薩頂墮。《大般若經》卷36（大正5，200c）
4． 問曰：若得頂不墮，今云何言頂墮？
答曰：垂近應得而失者，名為墮；為頂者，智慧安隱，則不畏墮；譬如上山，既得到頂，則不畏墮；未到之間，傾危畏墮。頂增長堅固，名為菩薩位。入是位中，一切結使，一切魔民，不能動搖。《智論》卷42（大正25，362a）
§ 3.2 頂的位置
於柔順忍、無生忍中間所有法，名為頂；住是頂，上直趣佛道，不復畏墮。譬如聲聞法中煖、忍中間，名為頂法。《智論》卷42（大正25，362a）

§ 3.3 如何不頂墮

諸菩薩欲滿一切殊勝善根，由此善根得圓滿故，不墮諸惡趣、不生貧賤家、不墮聲聞地、不墮獨覺地，於菩薩頂決定不墮，應學般若波羅蜜多。 《大般若經》卷484（大正7，455b）

§ 3.4 何處不頂墮

§ 3.4.1 住性地
中，不頂墮（墮頂）
  經：佛告須菩提：「若菩薩摩訶薩如實見諸法，見已得無所有法，得無所有法已，見
一切法空，四聖諦所攝，四聖諦所不攝法皆空。若如是觀，是時，便入菩薩位中，
是為菩薩住性地中，不從頂墮。用是頂墮故，墮聲聞、辟支佛地。《大品般若經》（大
正8，421a）；《智論》卷94（大正25，719a）

論：菩薩住是性地中不墮頂。性地者，所謂菩薩法位；如聲聞法中，煖法、頂法、忍法、世間第一法，名為性地。是法隨順無漏道故，名為性，是中住必望得道；菩薩亦如是，安住是性地中，必望作佛。《智論》卷95（大正25，721a）

菩薩住性地中，不從頂墮。用是頂墮故，墮聲聞、辟支佛地。是菩薩住性地中，能生四禪、四無量心、四無色定。《大品般若經》（大正8，412b）；《智論》卷94（大正25．719a27）
§ 3.4.2 菩薩法位，住頂不墮

住頂不墮，是名菩薩法位，如學品中說。上位菩薩不墮惡趣，不生下賤家，不墮聲聞﹑辟支佛地，亦不從頂墮。《智論》卷27（大正25，262b）

§ 4. 三三昧與墮頂

§ 4.1 不以方便行六波羅蜜，故墮頂

云何為菩薩摩訶薩墮頂？舍利弗！若菩薩摩訶薩，不以方便行六波羅蜜，入空、無相、無作三昧，不墮聲聞、辟支佛地，亦不入菩薩位，是名菩薩摩訶薩法愛生
，故墮頂。《大品般若經》卷3（大正8，233a）；《智論》卷41（大正25，361b）

§ 4.2 如何不墮頂？

1． 經欲得不生卑賤之家，欲得不住聲聞、辟支佛地中，欲得不墮菩薩頂者，當學般若波羅蜜！」《大品般若經》卷3（大正8，233a）;《智論》卷41（大正25，361b）

2． 論問曰：何等善根故，不墮惡道、貧賤，及聲聞、辟支佛，亦不墮頂？
答曰：有人言：1行不貪善根故，愛等諸結使衰薄，深入禪定；2行不瞋善根故，瞋等諸結使薄，深入慈悲心；3行不癡善根故，無明等諸結使薄，深入般若波羅蜜。《智論》卷41（大正25，361c）

§ 5. 方便與三解脫門

§ 5.1 有方便與無方便的比較

問曰：入三解說門，則致涅槃；今云何以空﹑無相﹑無作，能過聲聞﹑辟支佛地？

答曰：無方便力故，入三解脫門，直取涅槃。若有方便力，住三解脫門，見涅槃；以慈悲心故，能轉心還起。如後品中說。譬如：仰射虛空，箭箭相拄，不令墮地。菩薩如是，以智慧箭仰射三解脫虛空；以方便後箭射前箭，不令墮涅槃之地。是菩薩雖見涅槃，直過不住，更期大事，所謂阿耨多羅三藐三菩提。今是觀時，非是證時；如是等，應廣說。若過是二地，知諸法不生不滅，即是阿毘跋致地。住阿毘跋致地中，教化眾生，淨佛世界，是為能淨佛道。《智論》卷36（大正25，322c）

§ 5.2 空與方便

有二種空：一者、無方便空，墮二地；二者、有方便空，則無所墮，直至阿耨多羅三藐三菩提。《智論》卷37（大正25，335a）

§ 5.3 方便的種類

§ 5.3.1 「不取相無所得」的方便

  當知一切法無所有相，是名菩薩方便。空尚不得，何況有！《智論》卷85（大正25，654b） 

§ 5.3.2 「淳淨熟練的智慧」即是方便

  方便即是智慧，智慧淳淨故，變名方便。《智論》卷46（大正25，394c）
§ 5.3.3 「慈悲心，利他行」的方便

  無方便力故，入三解脫門，直取涅槃。若有方便力，住三解脫門，見涅槃；以慈悲

心故，能轉心還起。如後品中說。譬如：仰射虛空，箭箭相拄，不令墮地。菩薩如

是，以智慧箭仰射三解脫虛空；以方便後箭射前箭，不令墮涅槃之地。是菩薩雖見

涅槃，直過不住，更期大事，所謂阿耨多羅三藐三菩提。《智論》卷36（大正25，

323a）
§ 5.3.4 「空觀與慈悲相調和」的方便

  方便者，具足般若波羅蜜故，知諸法空；大悲心故，憐愍眾生；於是二法，以方便
力不生染著。雖知諸法空，方便力故，亦不捨眾生；雖不捨眾生，亦知諸法實空。

若於是二事等，即得入菩薩位。《智論》卷27（大正25，262c）
  有得悲心而作是念：若諸法皆空，則無眾生，誰可度者？是時悲心便弱；或時以眾
生可愍，於諸法空觀弱。若得方便力，於此二法，等無偏黨，大悲心不妨諸法實相，
得諸法實相不妨大悲生。如是方便，是時便得入菩薩法位，住阿鞞跋致地。《智論》

卷27（大正25，264a）

§ 6. 菩薩的三三昧、三解脫門

§ 6.1 菩薩的禪定---無所依

云何菩薩思禪定行？離意欲，離意滅，離欲靜。不依內、不依外，不依色、不依受、想、不依識，不依欲、色、無色，不依空、無相、無願，不依世間、出世間，不依布施、持戒、忍辱、精進等。善男子！乃至略說一切有想繫縛等名 為禪。如是修諸禪，然彼禪迴向阿耨多羅三藐三菩提；雖思修此禪，然不起我慢等心（分別）。《大乘十法經》，（大正11，765c10~16）

§ 6.2 菩薩的三三昧---不可得
復次，須菩提！菩薩摩訶薩摩訶衍，所謂三三昧。何等三？空、無相、無作三昧。空三昧，名諸法自相空，是為空解脫門；無相，名壞諸法相，不憶不念，是為無相解脫門；無作，名諸法中不作，是為無作解脫門；是名菩薩摩訶薩摩訶衍，以不可得故。《大品般若經》卷5（大正8，254c）；《智論》卷48（大正25，406b）

§ 6.3 大悲心

  1．雖三解脫門﹑涅槃事同，而菩薩有大慈悲；聲聞﹑辟支佛無。菩薩從初發心行六

     波羅蜜，乃至十八不共法，欲度一切眾生，具一切佛法，故勝。《智論》卷36（大

     正25，323a）

  2．復次，本有深悲心，入空則不墮；無大悲心則墮。如是等因緣，不墮二地。
     能淨佛世界、成就眾生者，菩薩住是空相應中，無所復礙。《智論》卷37（大
     正25，335a）
  3．是菩薩能觀諸法畢竟空，亦能於眾生有大慈悲。能行生忍，亦不見眾生；雖行法

     忍於一切法而不生著；雖觀宿命事，不墮邪見；雖觀眾生入無餘涅槃，而不墮邊見；雖知涅槃是無上實法，亦能起身、口、意善業；雖行生、死中，而深心樂涅槃；雖住三解脫門觀於涅槃，亦不斷本願及善行。如是等種種奇特功德，甚為難有！《智論》卷30（大正25，283a）

§ 6.4 菩提心

復次，舍利弗！菩薩摩訶薩行般若波羅蜜時，應薩婆若心，入禪定，觀諸禪離相、空相、無相相、無作相，是名菩薩摩訶薩行般若波羅蜜時，禪波羅蜜。《大品般若經》卷4（大正8，246b）；《智論》卷45（大正25，387a）

§ 6.5 深入禪定，得利智慧力

三解脫門、三十七品，是聲聞、辟支佛涅槃道，佛菩薩應行是道。須菩提作是念：此是涅槃道，云何菩薩行是法而不取涅槃證？佛答：菩薩觀色等一切法空，是菩薩以深入禪定，心不亂，得利智慧力故，不見是空法，以不見故無所證。《智論》卷76（大正25，593c）
§ 6.6 菩薩住是自相空中起三三昧，利益眾生

  1．此中佛自說因緣，所謂知一切法自性空故，不著有無。自相空破一切法相，亦自

     破其相。菩薩住是自相空中起三三昧，利益眾生。《智論》卷75（大正25．587a） 

  2．法空者
，諸法自相空。《智論》卷20（大正25．207b）
  3．小乘弟子鈍根故，為說眾生空，我、我所無故，則不著餘法；大乘弟子利根故，為說法空，即時知世間常空如涅槃。《智論》卷31（大正25，287b）
  4．菩薩摩訶薩作是觀時不令心亂，若心不亂則不見法，若不見法則不作證所以者何，善現！是菩薩摩訶薩，善學諸法自相皆空，無法可增無法可減，故於諸法不見不證，何以故，善現！於一切法勝義諦中能證、所證、證處、證時。及由此證若合若離。皆不可得、不可見故。時具壽善現白佛言：世尊！如佛所言，諸菩薩摩訶薩，於諸法空不應作證。世尊！云何諸菩薩摩訶薩住諸法空而不作證？佛言：善現！諸菩薩摩訶薩觀法空時先作是念，我應觀法諸相皆空，不應作證，我為學故觀諸法空，不為證故觀諸法空，今是學時非為證時。《大般若經》卷331（大正6，699a）
  5．自相空者，一切法有二種相：總相，別相。是二相空，故名為相空。
     問曰：何等是總相？何等是別相？
答曰：總相者，如無常等；別相者，諸法雖皆無常，而各有別相：如地有堅相，火為熱相。《智論》卷31（大正25，293a）
§ 6.7 三解脫門與四諦現觀

  菩薩住三解脫門，觀四諦，知是聲聞﹑辟支佛法；直過四諦﹑入一諦，所謂一切法

不生不滅，不垢不淨，不來不去等；入是一諦中，是名阿毗跋致地。住是阿毗跋致

地，淨佛道地，滅除身﹑口﹑意粗惡之業，及滅諸法中從初以來所失之事，是名淨

佛道地。《智論》卷36（大正25，323a）

§ 7. 三三昧與般若波羅蜜

§ 7.1 三解脫門是初入般若相

空等是般若波羅蜜相。空相者，內外空等諸空。若諸法空者，即是無有男女、長短、好醜等相，是名無相相。若空、無相，不復生願著後世身，是名無作相。三解脫門是初入般若相，三乘共有。不生不滅，不垢不淨，無依止虛空等，是般若波羅蜜深相。《智論》卷70（大正25，548b）

§ 7.2 三三昧即是般若波羅蜜-----不可得

  1．世尊！無作波羅蜜，是般若波羅蜜。」佛言：「無作不可得故。」「世尊！空波羅
     蜜，是般若波羅蜜。」佛言：「空相不可得故。」「世尊！無相波羅蜜，是般若波
     羅蜜。」佛言：「寂滅相不可得故。」《大品般若經》卷12（大正8，312c）；《智

     論》卷65（大正25，520c）

  2．復次，須菩提！菩薩摩訶薩應薩波若心，觀色苦相，是亦不可得，受、想、行、
     識亦如是；應薩婆若心，觀色無我相，是亦不可得，受、想、行識亦如是。復次，
     須菩提！菩薩摩訶薩應薩婆若心，觀色空相，是亦不可得，受、想、行、識亦如
     是；觀色無相相，是亦不可得，受、想、行、識亦如是；觀色無作相，是亦不可
     得，受、想、行、識亦如是。觀色寂滅相，是亦不可得，乃至識亦如是；觀色離
     相，是亦不可得，乃至識亦如是。是名菩薩摩訶薩行般若波羅蜜中方便。《大品

     般若經》卷4（大正8，240a）；《智論》卷44（大正25，377a）
  3．「復次，舍利弗！菩薩摩訶薩行般若波羅蜜時，空不與空合，無相不與無相合，
     無作不與無作合。何以故？空、無相、無作，無有合與不合。舍利弗！菩薩摩訶
     薩如是習應，是名與般若波羅蜜相應。」《大品般若經》卷1（大正8，223b）；《智

     論》卷36（大正25，328c）

§ 7.3 三三昧與般若波羅蜜相應，如受記無異
經「舍利弗！空行菩薩摩訶薩不墮聲聞、辟支佛地，能淨佛土，成就眾生，疾得阿耨多羅三藐三菩提。舍利弗！諸相應中，般若波羅蜜相應為最第一，最尊、最勝、最妙，為無有上！何以故？是菩薩摩訶薩行般若波羅蜜相應，所謂空、無相、無作，當知是菩薩如受記無異，若近受記。《大品般若經》卷1（大正8，224c）《智論》卷37（大正25，334c）

§ 8. 三解脫門菩薩道次第的位置

1．經：須菩提！有菩薩行般若波羅蜜，信解一切法無生，未得無生忍法；信解一切法空，未得無生忍法；信解一切法虛誑，不實不堅固，未得無生忍法。須菩提！如是等諸菩薩摩訶薩，佛說法時，歡喜自讚歎稱揚名姓。《大品般若經》卷19（大正8，361b）；《智論》卷79（大正25，614a）

論：有菩薩未得無生忍法，未入菩薩位，行般若波羅蜜力故，常思惟籌量，求諸法實相，能信解、忍，通一切法無生相空，虛誑、不堅固。有如是等相諸菩薩摩訶薩，佛稱名讚歎。虛誑不實、不堅固者，皆是無常、苦、無我們；一切法空者，即是空門；一切法無生者，即是諸法實相，滅諸觀。復次，虛誑不實、不堅固，即是無作解脫門；一切法空，即是空解脫門；一切法無生，即是無相解脫門。如是等三種差別，是人出柔順法忍
，未得無生法忍；出凡夫法，未入聖法，而能信受聖法，似得聖法人，是故希有。《智論》卷79（大正25，615b）
2．經：有二十法應具足滿。何等二十？一者、具足空；二者、無相證；三者、知無作；四者、三分清淨；五者、一切眾生中具足慈悲智；六者、不念一切眾生；七者、一切法等觀，是中亦不著；八者、知諸法實相，是事亦不念；九者、無生忍法；十者、無生智；十一者、說諸法一相；十二者、破分別相；十三者、轉憶想；十四者、轉見；十五者、轉煩惱；十六者、等定慧地；十七者、調意；十八者、心寂滅；十九者、無礙智；二十者、不染愛。須菩提！是名菩薩摩訶薩住七地中，應具足二十法。《智論》卷49（大正25，410b~c）
§ 9. 共三乘的三三昧
  1．以諸賢聖智慧，皆是諸法實相慧，皆是四諦及三十七品慧，皆是出三界、入三脫

     門、成三乘果慧以是故說，無有差別。《智論》卷35（大正25，321a）

  2．一切三乘善法，皆為涅槃故。涅槃門有三種：一切法皆入空門、無相、無作門。

     如持戒能生禪定，禪定能生實智慧，不著世間故。何等三乘助道法攝在般若中？

     所謂六波羅蜜，三十七品，三解脫門，佛十力、四無所畏、四無礙智、大慈大悲、

     十八不共法，無錯謬相、常捨行。此中三十七品，三解脫門，是三乘共法；六波

     羅蜜，是菩薩法；十力乃至常捨行，是佛法。有人言：六波羅蜜有具足，有不具

     足，不具足者共二乘法，具足者獨菩薩法。《智論》卷53（大正25，430a）
  3．六波羅蜜、三解脫門、三十七品等，乃至一切種智，此非獨菩薩法，三乘共有，

     各隨分學。《智論》卷57（大正25，466b）

§ 10. 《智論》三三昧的修學次第

§ 10.1 三三昧修一即得三

  1．諸法實相是涅槃城，城有三門，空﹑無相﹑無作。若人入空門，不得是空，亦不

     取相，是人直入，事辦故，？故不須二門。若入是空門，取相得是空，於是人不

     得為門，通塗更塞。若除空相，是時從無相門入。若於無相相心著，生戲論，是

     時除取無相相，入無作門。《智論》卷20（大正25，207c）
  2．空則是無相，若無相則是無作，如是為一，名字為別。《智論》卷37（大正25，

     335a）
§ 10.2 利鈍根行者與三三昧

問曰：若教化眾生令得空便足，何用無相、無作三昧？
答曰：眾生根有利鈍，利根者聞空，即得無相、無作；鈍根者聞空破諸法，即取空相，是故說無相；若人雖知空、無相，因是智慧更欲作身；是有為法，有種種過患，是故不應作身。如經說：離菩薩身，餘身彈指頃不可樂，何況久住！是故說無作。以是因緣故，具說三三昧，教化眾生。 《智論》卷75（大正25，587b）
§ 10.3 愛、見行者與三三昧

應度者有三種：愛多者，見多者，愛﹑見等者。見多者，為說空解脫門；見一切諸法從因緣生，無有自性，無自性故空，空故諸見滅。愛多者，為說無作解脫門；見一切法無常苦，從因緣生，見已心厭離愛，即得入道。愛﹑見等者，為說無相解脫門；聞是男女等相無故斷愛， 一異等相無故斷見。佛或一時說二門，或一時說三門。菩薩應遍學，知一切道，故說三門。 更欲說行餘事故，三解脫門義略說。《智論》卷75（大正25，207c）
§ 11. 三三昧與三法印
§ 11.1 三三昧與三法印
以空行、無我行攝心，是名空三昧。云何為無相三昧？以寂滅行、離行攝心，是為無相三昧。云何為無作三昧？無常行、苦行攝心，是為無作三昧。《智論》卷88（大正25，680b）
	三三昧，三法印的關係


	空               
	空
	諸法無我

	無所有         
	無作（無願）
	諸行無常

	無相           
	無相
	涅槃寂靜


§ 11.2 三三昧皆入如、法性、實際
  1．佛欲令眾生解故，種種分別說。說一切諸佛法，以空、無相、無作印故，皆入如、

     法性、實際。《智論》卷29（大正25，274b）
  2．是三解脫門，摩訶衍中是一法，以行因緣故，說有三種。《智論》卷20（大正25，

     207c）

§ 11.3 三法印的修學次第

§ 11.3.1 《阿含》三法印的修學次第：無常→無我→涅槃寂靜
無常想者，能建立無我想。聖弟子住無我想，心離我慢，順得涅槃。《雜阿含經》卷10，270經（大正2．71a）
§ 11.3.2 三法印即是一實相印

問曰：摩訶衍中說諸法不生不滅，一相，所謂無相，此中云何說一切有為作法無常名為法印？二法云何不相違？
答曰：觀無常，即是觀空因緣……空即是無生無滅。無生無滅及生滅，其實是一，說有廣略。《智論》卷22（大正25，222b~c）
§ 12. 三三昧與禪定的關係

諸禪定中無此三法（三三昧），不名為三昧，何以故？還退失隨墮生死故。如佛說：「能持淨戒名比丘，能觀空名行定人，一心常勤精進者，是名真實行道人！於諸樂中第一者，斷諸渴愛滅狂法，捨五眾身及道法，是為常樂得涅槃。以是故，三解脫門佛說名為三昧。」……問曰：今何以故名解脫門？答曰：行是法得解脫，到無餘涅槃，以是故名解脫門。《智論》卷20（大正25，206c）

§ 12.1 三三昧與四禪、四無色定關係
是三解脫門，在九地中：四禪，未到地，禪中間，三無色，無漏性故。或有說者：三解脫門一向無漏，三三昧或有漏或無漏；以是故，三昧解脫有二名。如是說者：在十一地，六地﹑三無色﹑欲界及有頂地。若有漏者，繫在十一地；無漏者不繫。喜根﹑樂根﹑捨根相應。初學在欲界中，成就在色﹑無色界中。《智論》卷20（大正25，207a）。

	三三昧、三解脫門與四禪、四無色定關係表

	           十一地
三三昧與三解脫門
	欲界
	未到地定
	禪中間
	四根本禪
	空無邊處定
	識無邊處定
	無所有處定
	非想非非想處定

	三三昧
	有漏定
	十一地
	○
	○
	○
	○
	○
	○
	○
	○

	三解脫門
	無漏定
	九地
	
	○
	○
	○
	○
	○
	○
	

	
	欲界
	六地
	三無色
	有頂地


§ 12.2 世間法與出世間法（通有漏、無漏）
「何等名世間法？」「世間法者，五眾、十二入、十八界、十善道，四禪，四無量心，四無色定，是名世間法。」「何等名出世間法？」「四念處、四正勤、四如意足、五根、五力、七覺分、八聖道分；空解脫門、無相解脫門、無作解脫門；三無漏根：未知欲知根、知根、知已根。《智論》卷44（大正25，381a）

§ 13. 三三昧的異名
§ 13.1 三三昧名三解脫門

三三昧（空、無相、無作）中第一實義實利，能得涅槃門。以是故，諸禪定法中，以是三定法為三解脫門。亦名為三三昧，是三三昧實三昧故。《智論》卷5（大正25，96c21）
§ 13.2 三三昧名聖住

三種住：天住、梵住、聖住。六欲天住法，是為天住；梵天等乃至非有想非無想天住法，是名梵住；諸佛、辟支佛、阿羅漢住法，是名聖住。是三住法中住聖住法，憐愍眾生故，住王舍城。復次，布施、持戒、善心三事故名天住；慈、悲、喜、捨四無量心故名梵住；空、無相、無作，是三三昧名聖住
。聖住法，佛於中住。
《智論》卷5 （大正25，75c）

§ 13.3 般若系三三昧之異名

	般若系中的三三昧

	
	經 名
	品
	三 三 昧
	出處

	小品類之三三昧
	道行經
	恒竭優婆夷品
	空
	無相
	無願
	大正8．457b

	
	明度經
	恒竭清信女品
	空
	無相
	不願
	大正8．496c

	
	小品經
	深功德品
	空
	無相
	無作
	大正8．567b

	
	第四會
	空相品
	空
	無相
	無願
	大正8．832a

	
	佛母出生經
	甚深義品
	空
	無相
	無願
	大正8．641c

	
	第五會
	貪行品
	空
	無相
	無願
	大正7．904a

	大品類之三三昧
	放光經
	甚深品
	空
	無相
	無願
	大正8．91a

	
	大品經
	深奧品
	空
	無相
	無作
	大正8．345b

	
	第二會
	甚深義品
	空
	無相
	無願
	大正8．272a

	
	第三會
	空相品
	空
	無相
	無願
	大正8．638c

	
	初會
	方便品
	空
	無相
	無願
	大正8．679b


§ 13.4 其它經論三三昧之異名

	各經論三三昧的異名

	三 三 昧
	出處

	般

若

系
	明度經
	空
	無相
	不願
	大正8．496c

	
	大品經
	空
	無相
	無作
	大正8．344a

	
	大智度論
	空
	無相
	無作
	大正25．96c

	阿含經
	長阿含
	空
	無相
	無願
	大正1．50b

	
	長阿含
	空
	無相
	無作
	大正1．53a

	
	增一阿含
	空
	無想
	無願
	大正2．630b


§ 14. 別釋三三昧、三解脫門

§ 14.1 《智論》中的三三昧

	《智論》中的三三昧

	
	空
	無相
	無作
	智論頁數

	A
	空三昧二行：一者、觀
五受眾，一相、異相無
故空；二者、觀我、我
所法，不可得故無我。
	無相三昧四行：觀涅槃種種苦盡故名為盡，三毒等諸煩惱火滅故名為滅，一切法中第一故名為妙，離世間故名為出。
	無作三昧十行：觀五受眾因緣生故無常；身心惱故苦。觀五受眾因四行：煩惱、有漏業和合能生苦果，故名為集；以六因生苦果，故名為因；四緣生苦果，故名為緣；不多不少等因緣生果，故名為生。觀五不受眾四行：是八聖道分，能到涅槃故道；不顛倒故正；一切聖人去處故跡；愛見煩惱不遮故必到。
	207a

	B
	有人言：觀五陰無我、
無我所，是名為空。
	緣離十相法：五塵、男、女、生、住、滅故，是名無相。
	住是空三昧，不為後世故起三毒，是名無作。
	96c

	C
	十八空，是名空三昧。

	一切諸相破壞不憶念，
是名無相三昧。
	種種（五道：生有、本有、死有、中有、業有）有中心不求，是名無作三昧。
	96c

	D
	觀諸法空是名空。
	於空中不可取相，是時空轉名無相。
	無相中不應有所作為三界生，是時無相，轉名無作。
	207c

	E
	空三昧，名諸法自相空
	無相，名壞諸法相，不憶不念
	無作，名諸法中不作願。
	406b

	F
	以空行、無我行攝心。
	以寂滅行、離行攝心。 
	無常行、苦行攝心 。
	680b

	G
	見多者為說空解脫門。
	愛見等者為說無相解脫門。
	愛多者為說無作解脫門。
	207c

	H
	見眾生我相中行，以方便力，教令行空。
	見眾生一切相中行，以方便力故，教令行無相。
	菩薩住是三三昧，見眾生作法中行，菩薩以方便力，教令得無作。
	585b

	空則是無相，若無相則是無作，如是為一，名字為別。
	335b


§ 14.2 無相三昧

云何無相三昧？一切法無有相，一切法不受不著，是名無相三昧。如偈說：言語已息，心行亦滅，不生不滅，如涅槃相。一切諸相破壞不憶念，是名無相三昧。《智論》卷五（大正25，96c）
§ 14.2.1 無相的種類
無相有三種：假名相，法相，無相相。（1）假名相者，如車、如屋，如林、如軍，如眾生諸法和合中，更有是名。無明力故，取是假名相，起諸煩惱業。（2）法相者
， 五眾、十二入、十八界等諸法。肉眼觀故有，以慧眼觀則無，是故法亦虛誑妄語，應捨離法相。離是二相，餘但有無相相。（3）無相相。有人取是無相相，隨逐取相，還生結使，是故亦不應取無相相。離三種相，故名無相
。《智論》卷61（大正25，495b）
§ 14.2.2 無相的所緣

問曰：無相義，佛種種說：1或名見諦道，信行、法行為無相，人以疾故；2或說無色定想，微細難覺故，亦名無相；3或以三解脫門中緣涅槃故，名無相。是故不得但以無相故，名心心數法不行，乃至緣涅槃無相法，心心數法不滅，何況緣有相法？

答曰：見諦道中、無色定中說無相可爾，若言緣涅槃無相法，是事不然！佛常種種讚歎涅槃無相無量，不可思議法，即是無相無緣，汝云何言緣？

問曰：滅男、女色等相，故名無相，不言無涅槃相；行者取是涅槃相，生心心數法，是名緣。
答曰：佛說一切有為生法，皆是魔網，虛誑不實。若緣涅槃心心數法是實，則失有為虛誑相；若不實，不能見涅槃：是故汝言涅槃有相可緣，是事不爾！
問曰：佛自說涅槃法有三相，云何言無相？
答曰：是三相假名無實，何以故？破有為三相故，說無生、無滅、無住異，無為更無別相。
復次，生相，先已種種因緣破，生畢竟不可得故，云何有無生？離有為相無為相不可得，是故無為但有名字，無有自相。
復次，佛法真實寂滅無戲論，若涅槃有相，即是有定相可取，便是戲論，戲論故而生諍訟；若諍訟瞋恚，尚不可得天人中，何況涅槃！是故如佛說涅槃無相，無量、不可思議、滅諸戲論。此涅槃相，即是般若波羅蜜，是故不應有心心數法。《智論》卷83（大正25，643b~c）

§ 15. 附錄：三乘共十地

	
	十地
	三 乘 共 十 地

	一
	乾慧地
	聲聞
	為涅槃故精勤持戒，修觀佛、不淨、慈悲、無常，有智無定，不能得道。

	
	
	菩薩
	初發心乃至未得順忍。

	二
	性地
	聲聞
	從煖法乃至世間第一法。

	
	
	菩薩
	得順忍，愛著諸法實相，亦不生邪見，得禪定水。

	三
	八人地
	聲聞
	苦法忍乃至道比智忍是十五心。

	
	
	菩薩
	無生法忍入菩薩位

	四
	見地
	聲聞
	初得聖果，所謂須陀洹果。

	
	
	菩薩
	阿鞞跋致地。

	五
	薄地
	聲聞
	或須陀洹，或斯陀含，欲界九種種煩惱分斷。

	
	
	菩薩
	過阿鞞跋致地，乃至未成佛，斷諸煩惱，餘氣亦薄。

	六
	離欲地
	聲聞
	離欲界等貪，是名阿那含。

	
	
	菩薩
	離欲因緣故得五神通。

	七
	已作地
	聲聞
	得盡智、無生智，得阿羅漢。

	
	
	菩薩
	成就佛地

	八
	辟支佛地
	先世種辟支佛道因緣，今世得少因緣出家，亦觀深因緣法成道。

	九
	菩薩地
	1． 從乾慧地至離欲地。

2． 從歡喜地至法雲地

3． 從一發心至金剛三昧

	十
	佛地
	一切種智。

	出處：《智論》卷75（大正25，585c~586a）


《大度智論》的「三三昧、三解脫門」補充資料：

§ 15.1 頂墮與墮頂之比較

§ 15.1.1 《大品般若經》頂墮與墮頂之比較

	墮
	方便
	法愛
	主要內容
	墮在何處
	《大品般若》頁數
	《智論》頁數
	講義頁數

	頂墮
	
	
	墮聲聞、辟支佛地
	二乘地
	（大正8，412b）
	卷94，719a
	p184→

3．4．1

	墮頂
	不以方便
	有法愛
	1．不墮聲聞、辟支佛地 

2．不入菩薩位
	
	（大正8，233b）
	卷41，361b
	p185→

4．1


  經：佛告須菩提：「若菩薩摩訶薩如實見諸法，見已得無所有法，得無所有法已，見
一切法空，四聖諦所攝，四聖諦所不攝法皆空。若如是觀，是時，便入菩薩位中，
是為菩薩住性地中，不從頂墮。用是頂墮故，墮聲聞、辟支佛地。《大品般若經》（大
正8，421a）；《智論》卷94（大正25，719a）

論：菩薩住是性地中不墮頂。性地者，所謂菩薩法位；如聲聞法中，煖法、頂法、忍法、世間第一法，名為性地。是法隨順無漏道故，名為性，是中住必望得道；菩薩亦如是，安住是性地中，必望作佛。《智論》卷95（大正25，721a）

云何為菩薩摩訶薩墮頂？舍利弗！若菩薩摩訶薩，不以方便行六波羅蜜，入空、無相、無作三昧，不墮聲聞、辟支佛地，亦不入菩薩位，是名菩薩摩訶薩法愛生，故墮頂。《大品般若經》卷3（大正8，233a）；《智論》卷41（大正25，361b）

於柔順忍、無生忍中間，所有法名為頂。住是頂上直趣佛道不復畏墮，譬如聲聞法中煖忍中間名為頂法。《智論》卷41（大正25，362a6~9)
§ 15.1.2 《大品般若經》《大般若經》與《大智度論》頂墮/墮頂之比較

	頂墮/墮頂
	方便
	法愛
	主要內容
	墮在何處
	般若經/智論
	頁數
	講義頁數

	頂墮
	1
	無方便
	有法愛
	不能上菩薩位

不墮聲聞、辟支佛地
	
	★《智論》→《般若經》無此說法
	卷27，262b
	p184→

3．1

	
	2
	
	
	墮聲聞、辟支佛地
	二乘地
	《智論》
	卷94，719a
	p184→

3．4．1

	
	
	
	
	
	
	《大品般若經》
	（大正8，412b）
	

	
	3
	無方便
	有法愛
	1．墮聲聞、辟支佛地

2．不入菩薩正性離生
	二乘地
	《大般若經》
	（大正5，200c）
	p184→

3．1

	
	
	
	
	1．墮聲聞、辟支佛地

2．不入菩薩正性離生
	
	
	（大正7，455b）
（大正7，43c）
	

	墮頂
	
	不以方便
	有法愛
	1．不入菩薩位

2．不墮聲聞、辟支佛地
	
	《智論》

《大品般若經》
	卷41，361b

（大正8，233b）
	p185→

4．1

	不頂墮/不墮頂
	有方便
	
	得無生法忍
	
	《智論》


	卷94，719a
	p185→

5．1


§ 15.1.3 頂墮/墮頂梵文字之比較

	頂墮與墮頂梵文字之比較

	漢譯
	梵文

	墮頂
	mu^rdha^nam!    patati

	頂墮
	mu^rdhabhyah! pa^tah!

	出處
	《佛教漢梵大辭典》，平成9年1月 21日，第一刷，平川彰編著，p.1260。


§ 16. 順忍、柔順忍
若菩薩行般若時，有法相不？佛答：菩薩行般若時，無法生是相若有、無。何以故？見有、無二俱有過故，則是菩薩順忍。《智論》卷86（大正25，665b6~b10）
信多疑少者，若得禪定，即時得柔順忍，未斷法愛故，或生著心，或還退沒。是人若常修習此柔順忍，柔順忍增長故斷法愛，得無生忍，入菩薩位。《智論》卷74 (大正25，580 a26~29)
�（1）《智論》卷31（大正25，293c）云：「知是諸相皆空，是名自相空」；（2）《智論》卷48（大正25，406b）云：「空三昧，名諸法自相空。」


� 《智論》卷40（大正25，350a）云：「菩薩以種種門入佛道，或從悲門，或從精進﹑智慧門入佛道。」


�菩薩十地：1．乾慧地；2．性地；3．八人地；4．見地；5．薄地；6．離欲地；7．已作地；8．辟支佛地；9．菩薩地；10；佛地。詳見《智論》卷75（大正25，585c）


�《智論》卷45（大正25，383b）云：「所謂性地人，是聖人性中生，故名為性。如小兒在貴家生，雖小未有所能，後必望成大事。是地從煖法乃至世間第一法。」；《智論》卷45（大正25，383b）云：「性地者，聲聞人，從煖法乃至世間第一法；於菩薩得順忍，愛著諸法實相，亦不生邪見，得禪定水。」


�《智論》卷41（大正25，361b）云：「法愛，於無生法忍中，無有利益，故名曰生；譬如多食不消，若不療治，於身為患。菩薩亦如是，初發心時，貪愛法食，所謂無方便行諸善法，深心繫著於無生法忍，是則為生、為病；以著法愛故，於不生不滅亦愛；譬如必死之人，雖加諸藥，藥反成病；是菩薩於畢竟空，不生不滅法忍中而生愛著，反為其患！法愛於人天中為妙，於無生法忍為累。一切法中憶想分別，諸觀是非，隨法而愛，是名為生，不任盛諸法實相水；與生相違，是名菩薩熟。欲得不住聲聞、辟支佛地中，欲得不墮菩薩頂者，當學般若波羅蜜！」 《智論》卷41（大正25，361b）


(1)舍利弗問須菩提：「云何名菩薩生？」須菩提答舍利弗言：「生名法愛。」舍利弗言：「何等法愛？」須菩提言：「菩薩摩訶薩行般若波羅蜜，色是空，受念著，受、想、行、識空，受念著。舍利弗！是名菩薩摩訶薩順道法愛生。《智論》卷41（大正25，361b）


(2)復次，舍利弗！菩薩摩訶薩，色是無相，受念著，受、想、行、識無相，受念著；色是無作，受念著，受、想、行、識無作，受念著。色是寂滅，受念著，受、想、行、識寂滅，受念著；色是無常乃至識，色是苦乃至識，色是無我乃至識，受念著，是為菩薩順道法愛生。是苦應知，集應斷，盡應證，道應修；是垢法，是淨法；是應近，是不應近；是菩薩所應行，是非菩薩所應行；是菩薩道，是菩薩學，是非菩薩道，是非菩薩學；是菩薩檀波羅蜜，乃至般若波羅蜜，是非菩薩檀波羅蜜，乃至般若波羅蜜；是菩薩方便，是非菩薩方便；是菩薩熟，是非菩薩熟。舍利弗！菩薩摩訶薩行般若波羅蜜，是諸法受念著，是為菩薩摩訶薩順道法愛生。」《智論》卷41（大正25，361b~c）


�厚觀法師：〈《大智度論》之般若波羅蜜與方便〉，《法光雜誌》第36期，第二版，民國81年9月10日。


�《智論》卷27（大正25，262c）云：「雖知諸法空，方便力故，亦不捨眾生；雖不捨眾生，亦知諸法實空。若於是二事等，即得入菩薩位。」


�《智論》卷48（大正25，405b）云：「忍法、世間第一法，則是菩薩柔順法忍。」；《智論》卷66（大正25，526b）云：「聚落者，是柔順法忍，邑是無生法忍，城是阿耨多羅三藐三菩提。」；《智論》卷6（大正25，106c）云：「等忍在眾生中一切能忍；柔順法忍於深法中忍。此二忍增長作證，得無生忍。」


� 同是龍樹菩薩的《菩提資糧論》卷四（大正32，P532）卻說到三三昧應次第修學：「於三解脫門，應善修習，初空次無相，第三是無願」。


�詳見印順法師《空之探究》p．65


�在《雜阿含》只有無相名聖住。《雜阿含經》「502經」﹙大正2，132b）：「云何名為聖住？復作是念，若有比丘不念一切相無相，心正受身作證具足住，是名聖住。」





� 《智論》卷3（大正25．75c）


四種住之比較�
�
天住�
梵住�
聖住�
佛住�
�
六欲天住法，是為天住�
梵天等乃至非有想非無想天住法，是名梵住�
諸佛、辟支佛、阿羅漢住法，是名聖住�
佛住者，首楞嚴等諸佛無量三昧，十力、四無所畏、十八不共法，一切智等種種諸慧，及八萬四千法藏度人門。�
�
布施、持戒、善心三事故名天住。�
慈、悲、喜、捨四無量心故名梵住。�
空、無相、無作，是三三昧名聖住。�
�
�



�（1）《智論》卷31（大正25，287b）「大乘說內法中無內法相，外法中無外法相。如般若波羅蜜中說：色、色相空，受、想、行、識，識相空；眼，眼相空，耳、鼻、舌、身、意，意相空；色，色相空，聲、香、味、觸、法，法相空。如是等一切諸法自法空。」；（2）《智論》卷33（大正25，302c）「法相，即是法性」；（3）《智論》卷31（大正25，287b）「法相，名諸法業，諸法所作力，因緣、果報。如火為熱相，水為溼相；如是諸法中分別因緣、果報，各各別相。」


�（1）《智論》卷70（大正25，548b）「空等是般若波羅蜜相。空相者，內外空等諸空。若諸法空者，即是無有男女、長短、好醜等相，是名無相相。」；（2）《智論》卷87（大正25，674c）「無漏心是無相相，菩薩住是心中，不見誰施、誰受、誰物，離一切相心布施。」





�《般若經》「若從頂墮應墮聲聞或獨覺地」相同內容之出處：《大般若經》卷395（大正6，1045c）；《大般若經》卷477（大正7，419b）。

